
ZIENTZIA ALA HERRI-USTEA?  
 
 
 
Aurreko egun batean, Amaia eta Harkaitz eskolako mineralei buruzko 
lan bat egiteko Interneten aritu ziren informazio bila. Web orri batean 
koartzoari buruzko informazio hau topatu zuten: 
 

 
 
KOARTZOA 
 
Kolorea: Zuria, grisa, arrea, beltza, morea, berdea, urdinska, horia, arrosa. 
 
Gardentasuna: gardena, zeharrargia.  
 
 
Koartzoa da mineral talderik zabalena eta garrantzitsuena: 
 
Harri kristala 
 
Propietate fisikoak 

Koartzo hutsa. 
Gardena eta beira distira. 
Gogortasuna: 7 
Esfoliazioa: ez-perfektua. 
Nahasgarria: fenakita, berilo, topazio eta apatitorekin nahasi daiteke. 

 
Propietate sendagarri eta espiritualak 

Energia negatiboen garbitzailerik onena da, meditatzeko harririk onena da eta 
gaixotasun guztiak sendatzeko ere onena da. 
 
Koartzoak positiboki pentsatzen laguntzen digu. Gure eremu magnetikoa 
indartzen du mineral honek. Energia negatibo guztiak eta erradiazio kaltegarri 
guztiak xurgatzen ditu.  
 
Drusa edo kristal talde bat baldin badugu, gure harri guztiak birkargatu 
ditzakegu. Harri kristala, bere barnean biltzen dituen energia guztiagatik, 
mineral aparta da, unibertsoko esentzia islatzen du. 
Buru, bazo eta eztarriko txakrak irekitzen ditu.  
 
Zodiakoarekin afinitatea: Aries, Tauro, Geminis, Kantzer, Leo, Birgo, Libra, 
Eskorpio, Sagitario, Kaprikornio, Akuario eta Piszis”. 

Irakurri ondoren, informazio baliagarria ote zen galdetu zioten elkarri. Zer edo zer 
probetxagarria al da? Batek, zati bat baietz, baliagarria zela esan zuen, besteak, dena 
sineskeriak zirela zioen. Lagundu iezaiezu informazioa hautatzen. 
 
o Testu horretan, bi atal daude: propietate fisikoena eta propietate sendagarri eta 

espiritualena.  
 

Zein ataleko propietateak ezagutu ditzakegu neurketa eta behaketa zuzenak egiten?  
Hautatu galderari erantzuten dion aukera. 

 
 Propietate fisikoak.  
 Propietate sendagarri eta espiritualak.  
 Bi atalekoak, propietate fisikoak eta propieta sendagarri eta espiritualak.  

 
  
o Gauzak edo gertaerak, tresnen bidez edo begi hutsez ezagutu eta teknologiaren bidez 

neurketak eginez baieztatu ditzakegunean, zientifikoki frogatu ditzakeegula esaten 
dugu.  
 
Arrazoi hori kontuan izanik, ba al dago testuan, informazio zientifikorik?  

 
 Propietate sendagarri eta espiritualei dagokiena, herri-usteak izan arren.  
 Ezer ez, informazio osoa ezin baita zientifikoki demostratu. 
 Propietate fisikoei dagokiena, ikusi, neurtu eta zientifikoki frogatu dezakegulako.  
 Aipatzen den guzti-guztia, datu zientifiko frogatuak baitira. 

 
 

 


